
15ú Deireadh Fómhair

Lá Geansaí. 
Bhailigh an scoil €271 Dé hAoine seo caite. Cuirfear an t-airgead ar aghaidh anois chuig an gcarthanas GOAL. Go raibh maith agaibh as bhur síntiús chineálta.

Rás Tras-Tíre
D’éirigh go maith leis an scoil an Aoine seo caite ag na rásaí tras-tíre. Sa chatagóir do na scoileanna beaga, d’éirigh linn dhá bhonn déag a thabhairt abhaile san iomlán. Cháiligh foirne na mbuachaillí agus na gcailíní faoi naoi mbliana d’aois don chraobh chontae. Beidh siad in éineacht leis an bhfoireann chailíní faoi aon bhliain déag, a rinne éacht chomh maith. Cháiligh roinnt reathaithe aonair don chraobh. Cuirfear tuismitheoirí na ndaltaí sin ar an eolas go luath.
Tá ár gcomhghairdeas ó chroí ag dul do Jamie (R1), Cara, Sophie agus Freya (R2), Ava (R3), Sarah agus Sienna (R4), Tara (R5), agus Claire agus Cormac (R6) a bhuaigh boinn ina gcatagóirí aoise féin. Beidh Craobh Chontae na rásaí tras-tíre ar siúl ar an 22ú Deireadh Fómhair. Táimid go fóill ag fanacht le dearbhú maidir leis an suíomh agus leis an am.
Sraith na Paróiste 
Tosóidh an Sraith Pharóiste arís amárach, Déardaoin an 16ú Deireadh Fómhair, i CLG Ghaoth Dobhair. Beidh ár bhfoirne cailíní agus buachaillí ag imirt in aghaidh Scoil Mhuire amárach. Tosóidh cluiche na gcailíní ag 6.00 i.n., agus beidh na buachaillí ag imirt ag 6.50 i.n. Iarraimid ar na himreoirí a bheith ar an láthair 15 bomaite roimh réidh. 
Guímid gach rath ar an dá fhoireann sa chomórtas.

Feachtas Boscaí Bróga na Nollag 
Caithfear na boscaí bróg a bheith ar scoil roimh an Mháirt, an 21ú Deireadh Fómhair, mar go mbeidh siad á mbailiú an lá sin. 
Blitzchomórtas Líonra Leitir Ceanainn 
Beidh Blitzchomórtas Líonra Leitir Ceanainn na bliana seo ar siúl ar an Aoine, 17ú Deireadh Fómhair, ar pháirceanna traenála CLG Naomh Adhamhnáin, Leitir Ceanainn.  Is deis iontach é chun scoileanna Gaeltachta agus lán-Ghaeilge a thabhairt le chéile chun cluichí a imirt trí mheán na Gaeilge. Ghlacamar páirt sa chomórtas anuraidh agus tá cuireadh faighte againn páirt a ghlacadh arís i mbliana. Beidh foireann buachaillí agus foireann cailíní ag an scoil sa chomórtas. Comórtas seachtar ar thaobh atá i gceist agus tosóidh sé ag 10:30 r.n. Fágfaidh an bus an scoil ag 9:20 r.n. an Aoine seo. 
Dátaí don Chóineartú agus don Chéad Chomaoineach
Fuair an scoil na dátaí do na sacraimintí an tseachtain seo.
An Cóineartú: Teach Pobail Cholmcille, Cnoc Fola, Dé Domhnaigh, 3ú Bealtaine 2026, 12:30i.n.
An Chéad Chomaoineach: Teach Pobail Phádraig, Mín Uí Bhaoill, De Domhnaigh, 10ú Bealtaine 2026, 10:00 r.n.
Meabhrúchán
Beidh leathlá againn an Déardaoin seo chugainn (23ú Deireadh Fómhair) ag 12:00 i.n. don sos mean-téarma Oíche Shamhna. Thig leis na páistí teacht isteach gléasta suas do Oíche Shamhna an lá sin.
Beidh an scoil druidte Dé hAoine an 24ú Deireadh Fómhair mar gheall ar thoghchán an Uachtaráin. Beidh na cruinnithe múinteoirí/tuismitheoirí ar siúl Déardaoin an 13ú Samhain.
Ceachtanna Drámaíochta
Tá lúcháir orainn a fhógairt go mbeidh Ciarán Ó Gallachóir ar ais linn arís i mbliana chun ceardlanna drámaíochta a reáchtáil. Tosóidh na ceardlanna ar Dé Luain, an 20ú Deireadh Fómhair. 
Le gach dea-ghuí,
Pól Ó Fearraigh

